
Frumvarp til stjórnarskipunarlaga um breyting á stjórnarskrá 

lýðveldisins íslands,nr. 33/1944, með síðari breytingum, 297. mál 
Ábendingar og athugasemdir sem komufram um einstök atriði við 1. umrœðu málsins:

1. gr.
63. gr. verður svohljóðandi:
Landsmenn eiga rétt á að stofna trúféiög og iðka trú sína í samræmi við sannfær- 

ingu hvers og eins. Þó má ekki kenna eða fremja neitt sem er gagnstætt góðu siðferði 
eða allsherjarreglu.

2. gr.
64. gr. verður svohljóðandi:
Enginn má neins í missa af borgaralegum og þjóðlegum réttindum fyrir sakir tru- 

arbragða sinna, né heldur má nokkur fyrir þá sök skorast undan þegnskyldu.
Öllum er frjálst að standa utan trúfélaga. Enginn er skyldur til að inna af hendi 

persónuleg gjöld til trúfélags sem hann á ekki aðild að.
Nú er maður utan trúfélaga og greiðir hann þá til Háskóla íslands gjöld þau sem 

honum hefði ella borið að greiða til trúfélags síns. Breyta má þessu með lögum.
Geir H. Haarde: Hér vaknar það álitamál hvort maður utan trúfélaga skuli greiða gjöld til 
Háskóla íslands eða hugsanlega annarrar menningar- eða líknarstarfsemi.
Kristín Ástgeirsdóttir: Þingnefndin þarf að athuga hvað sé átt við með þegnskyldu. Enn 
fremur hvort breyta þurfi því að menn utan tmfélaga greiði gjald til Háskóla fslands.
Hjörleifur Guttormsson: Líta verður sérstaklega á ákvæðið um greiðslu gjalda tií Háskóla 
íslands.

3. gr.
65. gr.? sem verður upphafsgrein VII. kafla, verður svohljóðandi:
Allir skulu vera jafnir fyrir lögum án tillits til kynferðis, trúarbragða, skoðana, 

þjóðernisuppruna, kynþáttar, litarháttar, efnahags, ætternis og stöðu að öðru leyti.
Ragnar Arnalds: Álitamál er hvort upptalningin í greininni eigi að vera ítarlegri, athuga þarf 
betur hvort bæta eigi t.d. fötlun við.
Kristín Ástgeirsdóttir: Athuga þarf hvort telja eigi upp fleiri atriði.
Greinin fjallar um jafnan rétt og felur ekki í sér bann við jákvæðri mismunun.
Jóhanna Sigurðardóttir: Greinina þarf að skoða nánar en verulega skortir á að hún sé 
nægilega skýr. Inn í upptalninguna vantar fötlun og jafnvel aldur og búsetu. Ákvæðið um 
jafnrétti kynjanna er mjög rýrt og þarf mun meira vægi en hér er gert ráð fyrir.



4. gr.
66. gr. verður svohljóðandi:
Engan má svipta íslenskum ríkisborgararétti. Með lögum má þó ákveða að maður 

missi þann rétt ef hann öðlast með samþykki sínu ríkisfang í öðru ríki. Útlendingi verð- 
ur aðeins veittur íslenskur ríkisborgararéttur samkvæmt lögum.

íslenskum ríkisborgara verður ekki meinað að koma tii landsins né verður honum 
vísað úr iandi. Með lögum skal skipað rétti útlendinga til að koma til landsins og dvelj- 
ast hér, svo og fyrir hverjar sakir sé hægt að vísa þeim úr landi.

Engum verður meinað að hverfa úr landi nema með ákvörðun dómara. StÖðva 
má þó brottför manns úr landi með lögmætri handtöku.

Allir, sem dveljast löglega í landinu, skulu ráða búsetu sinni og vera frjálsir ferða 
sinna með þeim takmörkunum sem eru settar með lögum.
Geir H  Haarde: Alþingi á val um hvernig veitingu ríkisborgararéttar er háttað, hvort hverjum 
og einum verði veittur hann samkvæmt sérstökum lögum hverju sinni eða veiting 
ríkisborgararéttar verði færð yfir til framkvæmdavaldsins sem mundi veita mönnum 
ríkisborgararétt á grundvelli nákværara reglna í lögum.

5. gr.
67. gr. verður svohljóðandi:
Engan má svipta frelsi nema samkvæmt heimild í lögum.
Hver sá sem hefur verið sviptur frelsi á rétt á að fá að vita tafarlaust um ástæður

þess.
Hvern þann sem er handtekinn vegna gruns um refsiverða háttsemi skal án und- 

andráttar leiða fyrir dómara. Sé hann ekki jafnskjótt látinn laus skal dómari, áður en 
sólarhringur er liðinn, ákveða með rökstuddum úrskurði hvort hann skuli sæta gæslu- 
varðhaldi. Gæsluvarðhaldi má aðeins beita fyrir sök sem þyngri refsing liggur við en fé- 
sekt eða varðhald. Með lögum skal tryggja rétt þess sem sætir gæsluvarðhaldi til að 
skjóta úrskurði um það til æðra dóms. Maður skal aldrei sæta gæsluvarðhaldi lengur 
en nauðsyn krefur, en telji dómari fært að láta hann lausan gegn tryggingu skal ákveða 
í dómsúrskurði hver hún eigi að vera.

Hver sá sem er af öðrum ástæðum sviptur frelsi á rétt á að dómstóll kveði á um 
lögmæti þess svo fljótt sem verða má. Reynist frelsissvipting ólögmæt skal hann þegar 
látinn laus.

Hafí maður verið sviptur frelsi að ósekju skal hann eiga rétt til skaðabóta.
6. gr.

68. gr. verður svohljóðandi:
Engan má beita ómannúðlegri eða vanvirðandi meðferð eða refsingu.
Nauðungarvinnu skal engum gert að leysa af hendi.

7. gr.
69. gr. verður svohljóðandi:
Engum verður gert að sæta refsingu nema hann hafi gerst sekur um háttsemi sem 

var refsiverð á þeim tíma samkvæmt lögum eða má fullkomlega jafna til slíkrar hátt- 
semi. Viðurlög mega ekki verða þyngri en heimiluð voru í lögum þá er háttsemin átti 
sér stað.

í  lögum má aldrei mæla fyrir um dauðarefsingu.



8. gr.
70. gr. verður svohljóðandi:
ÖHum ber réttur tii að fá urlausn um réttindi sín og skyldur eða um ákæru á 

hendur sér um refsiverða háttsemi innan hæfilegs tíma fyrir óháðum og óhlutdrægum 
dómstóli. Dómþing skal háð í heyranda hljóði nema dómari ákveði annað lögum sam- 
kvæmt til að gæta velsæmis, allsherjarreglu, öryggis ríkisins eða hagsmuna málsaðila.

Hver sá sem er borinn sökum um refsiverða háttsemi skal talinn saklaus þar til 
sekt hans hefur verið sönnuð.

9. gr.
71. gr. verður svohljóðandi:
Allir skulu njóta friðhelgi einkalífs, heimilis og fjölskyldu.
Ekki má gera líkamsrannsókn eða leit á manni, leit í húsakynnum hans eða mun- 

um, nema samkvæmt dómsórskurði eða sérstakri Iagaheimild. Það sama á við um rann- 
sókn á skjölum og póstsendingum, svo og hvers konar sambærilega skerðingu á einkalífi 
manns.

Þrátt fyrir ákvæði 1. mgr. má með sérstakri lagaheimild takmarka á annan hátt 
friðhelgi einkalífs, heimilis eða fjölskyldu ef það er nauðsynlegt vegna réttinda annarra.

10. gr.
72. gr. verður svohljóðandi:
Eignarrétturinn er friðhelgur. Engan má skylda til að láta af hendi eign sína 

nema almenningsþörf krefji. Þarf til þess lagafyrirmæli og komi fullt verð fyrir.
Með lögum má takmarka rétt annarra en íslenskra ríkisborgara til að eignast 

fasteignaréttindi eða hlut í atvinnufyrirtæki hér á landi.
Geir H  Haarde: í síðari málsgrein er almenn heimild til að takmarka með lögum rétt annarra 
en íslenskra ríkisborgara til að eignast fasteignaréttindi eða hlut í atvinnufyrirtækjum hér á 
landi. Löggjafinn er bundinn af ýmsum alþjóðlegum samningum, t.d. EES, og því rétt að 
þingnefndin kanni til hlítar umrætt ákvæði með tilliti til alþjóðlegra skuldbindinga fslands.
Páll Pétursson: Þingnefndin athugi hvort síðari málsgrein sé rétt orðuð, en til greina getur 
komið að orða hana svo: „Með lögum má takmarka rétt annarra en íslenskra ríkisborgara til 
að eiga eða eignast fasteignaréttindi eða hlut í atvinnufyrirtæki hér á landi“, sbr. ef íslenskur 
ríkisborgari eignast eign hér á landi og gerist síðar ríkisborgari í öðru Iandi.

11. gr.
73. gr. verður svohljóðandi:
AHir eru frjálsir skoðana sinna og sannfæringar.
Hver maður á rétt á að láta í ljós hugsanir sínar, en ábyrgjast verður hann þær 

fyrir dómi. Ritskoðun og aðrar sambærilegar tálmanir á tjáningarfrelsi má aldrei í lög 
leiða.

Framangreind ákvæði standa ekki í vegi því að með lögum má setja tjáningar- 
frelsi skorður í þágu allsherjarreglu eða öryggis ríkisins, til verndar heilsu eða siðgæði 
manna eða vegna réttinda eða mannorðs annarra.
Svavar Gestsson: Þingnefndin kanni hvort ákvæðið kalli á endurskoðun þeirra ákvæða 
hegningarlaga sem lúta að tjáningarfrelsi og takmörkun á tjáningarfrelsi, t.d. 108. gr. alm. hgl.



12. gr.
74. gr. verður svohljóðandi:
Rétt eiga menn á að stofna félög í sérhverjum Iöglegum tilgangi án þess að sækja 

um leyfí til þess. Félag má ekki leysa upp með ráðstöfun stjórnvalds. Banna má þó um 
sinn starfsemi félags sem er talið hafa ólöglegan tilgang, en höfða verður þá án ástæðu- 
lausrar tafar mál gegn því til að fá því slitið með dómi.

Engan má skylda til aðildar að félagi. Með lögum má þó kveða á um slíka skyldu 
ef það er nauðsynlegt til að félag geti sinnt lögmæltu hlutverki vegna almannahagsmuna 
eða réttinda annarra.

Rétt eiga menn á að safnast saman vopnlausir. Lögreglunni er heimilt að vera við 
almennar samkomur. Banna má mannfundi undir berum himni ef uggvænt þykir að af 
þeim leiði óspektir.
Ragnar Amalds: Nauðsynlegt getur verið að skylda menn til aðildar að stéttarfélögum, t.d. 
Lögmannafélaginu. Hins vegar eru menn ekki skyldugir til að vera í verkalýðsfélögum, en þau 
reyna aftur á móti að tryggja lágmarkskjör sem öllum er skylt að lúta. Innheimt hefur verið 
svokaílað stéttarfélagsgjald hvort sem menn eru í viðkomandi stéttarfélagi eða ekki. Það er 
mál sem út af fyrir sig þarf nánari skoðunar víð en þar er um að ræða vinnuréttargjald sem 
menn greiða fyrir að félögin tryggja þeim lágmarkslaun,
Svavar Gestsson: Tekur undir orð RA um stéttarfélög og telur ekki að greinin eins og hún er 
orðuð breyti á neinn hátt stöðu stéttarfélaganna frá því sem nú er.
Kristín Ástgeirsdóttir: Skoða þarf greinina mjög vandlega og athuga hvort rétt orðalag hafi 
verið fundið.
Hjörleifur Guttormsson: Orðalag síðasta málsliðar 3. mgr. „ef uggvænt þykir“ getur haft 
mismunandi merkingu og e.t.v. gleggra að finna annað hugtak eða orð til að bjóða ekki upp 
á misskilning.

13. gr.
75. gr. verður svohljóðandi:
Öllum er frjálst að stunda þá atvinnu sem þeir kjósa. Þessu frelsi má þó setja 

skorður með lögum, enda krefjist almannahagsmunir þess.
Rétti manna varðandi vinnu og orlof skal skipað með lögum.

Hjörleifur Guttormsson: í greininni er ekki fjallað um það sívaxandi vandamál 
nútímasamfélags að tryggja öllum atvinnu og réttinn til atvinnu.



14. gr.
76. gr. verður svohljóðandi:
Allir, sem þess þurfa, skulu eiga rétt á aðstoð vegna sjúkleika, örorku, elli, at- 

vinnuleysis og sambærilegra atvika eftir því sem er nánar ákveðið í lögum.
Allir skulu eiga rétt á að hyóta almenna menntun og fræðslu við sitt hæfi eftir 

því sem er nánar ákveðið í lögum.
Börnum skal tryggð í lögum sú vernd og umönnun sem velferð þeirra krefst.

Jóhanna Sigurðardóttir: í 1. mgr. vantar sambærilegt ákvæði og er í 70. gr. stjómarskrárinnar 
um að þeir, sem ekki fái séð fyrir sér og sínum, eigi rétt á styrk úr almennum sjóði. Bæta 
verður því við upptalningu 1. mgr. orðalagi sem nær utan um þennan þátt, t.d. orðinu 
„framfærsluþörf' Enn fremur gera lokaorð málsgreinarinnar, „eftir því sem er nánar ákveðið 
í Iögum“, hana nokkuð bitlausa og sama má segja um ákvæði 2. mgr., en eðlilegra er að segja 
að þetta skuli tryggt í lögum og verður greinin þannig markvissari.

15. gr.
77. gr. verður svohljóðandi:
Skattamálum skal skipað með ÍÖgum. Ekki má fela stjórnvöldum ákvörðun um 

hvort leggja skuli á skatt, breyta honum eða afnema hann.
Enginn skattur verður lagður á nema heimild hafi verið fyrir honum í lögum þeg- 

ar þau atvik urðu sem ráða skattskyldu.
16. gr.

78. gr. verður svohljóðandi:
Rétti sveitarfélaga til að ráða sjálf málefnum sínum með eftirliti ríkisins skal skip- 

að með lögum.
Tekjustofnar sveitarfélaga skulu ákveðnir með lögum.

Geir H  Haarde: Hér er ekki um efnisbreytingu að ræða, en tekið sérstaklega fram að 
tekjustofnar sveitarfélaga skuli ákveðnir með lögum. Rétt er að þingnefndin kanni hvort þessi 
ákvæði þurfi að vera ítarlegri.



ATHUGASEMDIR UM ÖNNUR ATRIÐI:

Geir H  Haarde: Nefnd kanni hvort 75. og 78. gr. stjórnarskrárinnar verði með góðu móti 
komið fyrír í frumvarpinu.
Jóhanna Sigurðardóítir: Mikilvægt er að við endurskoðun . mannréttindaákvæða
stjórnarskrárinnar verði höfð hliðsjón af þeim alþjóðlegu sáttmálum til verndar mannréttindum 
sem ísiendingar hafa gerst aðilar að.
Ragnar Arnalds: Hvort ekki hefði verið ástæða til að líta á V. kafla stjórnarskrárinnar um 
dómendur því að þau ákvæði þarfnast einnig endurskoðunar. Enn fremur tillögur 
stjórnarskrárnefndar frá árinu 1982 um rétt til utivistar, um náttúruaulindir landsins og 
þjóðaratkvæði.
Kristín Ástgeirsdóttir: Vert hefði verið að athuga ákvæði um þjóðaratkvæði.
Jóhanna Sigurðardóttir: Rétt hefði verið að hafa í frumvarpinu ákvæði um aukinn rétt fólks 
til þjóðaratkvæðagreiðslu í mikilvægum málum.
Hjörleifur Guttormsson: Tillögur stjórnarskrárnefndar frá 1982 um þjóðaratkvæðagreiðslu, 
nátturuauðlindir landsins, umhverfisvernd og útivist eiga eríndi í stjórnarskrána.
Svavar Gestsson: Athuga þarf ákvæði 43. gr, stjórnarskrárinnar um ríkisreikning, en það er 
úrelt og eðlilegra að kveða á um í stjórnarskránni að með ríkisreikning fari eftir ákvæðum í 
sérstökum lögum.
Hjörleifur Guttormsson: Elcki er minnst á atriði sem tengjast erfðabreytingum; bein inngrip 
inn í grundvöll lífs með breytingum á erfðaeigindum, sem þörf er þó á að taka inn í okkar 
grundvallarsáttmála.


